
 BOSHLANG‘ICH SINF 
O‘QUVCHILARIDA 

INGLIZ TILIDA 
ISHONCHLI MULOQOT 

KO‘NIKMALARINI 
SHAKLLANTIRISHDA 

ZAMONAVIY PEDAGOGIK 
METODLARNING O‘RNI VA 

AMALIY TAHLILI
ORCID: 0009-0004-3470-8637

Gulnoza Djurakulova Shavkatovna
Filologiya fanlari bo‘yicha falsafa doktori (PhD)

Annotatsiya: Ushbu maqolada boshlang‘ich sinf (1-4-sinf) o‘quvchilarida ingliz tilida erkin, mantiqiy va ishonchli muloqot 
qilish ko‘nikmalarini shakllantirishda zamonaviy pedagogik metodlarning o‘rni va ularni amaliyotga joriy etish yo‘llari atrof-
licha tahlil qilinadi. Boshlang‘ich ta’lim bosqichida xorijiy tilni o‘rgatish shunchaki grammatik qoidalarni yodlatish yoki 
leksik birliklarni mexanik takrorlashdan iborat emas. Aksincha, u kichik yoshdagi o‘quvchilarning psixofiziologik xususiyat-
larini va idrok etish darajasini hisobga olgan holda, muloqotga bo‘lgan psixologik to‘siqlarni bartaraf etishga qaratilmog‘i 
lozim. Maqolada Kommunikativ til o‘qitish (CLT), Vazifaga asoslangan ta’lim (TBLT) va PPP (Presentation, Practice, Pro-
duction) modeli kabi interaktiv metodlarni 6-10 yoshli bolalar ta’lim jarayoniga moslashtirish imkoniyatlari amaliy misollar 
bilan yoritib berilgan. Shuningdek, maqolada kommunikativ kompetensiyaning grammatik, sotsiolingvistik, diskursiv va 
strategik tarkibiy qismlari keng tahlil qilingan.

Kalit so‘zlar: boshlang‘ich ta’lim, kommunikativ kompetensiya, CLT, TBLT, PPP modeli, TPR texnologiyasi, motivatsiya, 
interaktiv ta’lim, leksik birliklar.
Abstract: This article provides a comprehensive analysis of the role of modern pedagogical methods in developing pri-
mary school pupils’ (Grades 1-4) skills of fluent, logical, and confident communication in English, as well as the ways of 
implementing these methods in practice. Teaching a foreign language at the primary education level should not be limited 
to merely memorizing grammatical rules or mechanically repeating lexical units. On the contrary, it should be aimed at 
overcoming psychological barriers to communication while taking into account the psychophysiological characteristics 
and level of perception of young learners. The article illustrates, through practical examples, the possibilities of adapting 
interactive methods such as Communicative Language Teaching (CLT), Task-Based Language Teaching (TBLT), and the 
PPP (Presentation, Practice, Production) model to the educational process of children aged 6-10. In addition, the article 
provides a detailed analysis of the grammatical, sociolinguistic, discourse, and strategic components of communicative 
competence.

Key words: primary education, communicative competence, CLT, TBLT, PPP model, TPR technology, motivation, inter-
active learning, lexical units.

Ochildiyeva Shahnoza Avdivohid qizi

Аннотация: В данной статье подробно анализируются роль современных педагогических методов в формиро-
вании у учащихся начальных классов (1-4-е классы) навыков свободного, логичного и уверенного общения на 
английском языке, а также пути их внедрения в практику. Обучение иностранному языку на этапе начального 
образования не должно ограничиваться простым заучиванием грамматических правил или механическим повто-
рением лексических единиц. Напротив, оно должно быть направлено на устранение психологических барьеров 
в общении с учётом психофизиологических особенностей и уровня восприятия учащихся младшего школьного 
возраста. В статье на практических примерах освещаются возможности адаптации к образовательному процессу 
детей в возрасте 6-10 лет таких интерактивных методов, как коммуникативное обучение языку (CLT), обучение 
на основе заданий (TBLT) и модель PPP (Presentation, Practice, Production). Кроме того, подробно анализируются 
грамматический, социолингвистический, дискурсивный и стратегический компоненты коммуникативной компе-
тенции.

Ключевые слова: начальное образование, коммуникативная компетенция, CLT, TBLT, модель PPP, технология 
TPR, мотивация, интерактивное обучение, лексические единицы.

KIRISH
Bugungi shiddat bilan rivojlanayotgan globallashuv va axborot texnologiyalari davrida chet tillarini, xususan, 

ingliz tilini puxta o‘rganish zamonaviy inson hayotining ajralmas ehtiyojiga aylandi. Ta’lim tizimidagi islohotlar 
shuni ko‘rsatmoqdaki, xorijiy tilni o‘zlashtirish jarayonini qanchalik barvaqt - boshlang‘ich sinflardan boshlasak, 
o‘quvchining tilni tabiiy va ikkinchi ona tili kabi qabul qilish imkoniyati shunchalik yuqori bo‘ladi. Biroq bosh-
lang‘ich sinf o‘quvchilariga ingliz tilini o‘rgatish o‘ziga xos pedagogik va psixologik murakkabliklarga ega bo‘lib, 
o‘qituvchidan yuksak mahorat va zamonaviy yondashuvni talab etadi.

6-10 yosh oralig‘idagi bolalar kattalardan tubdan farq qiladi. Ularning diqqat-e’tibori ko‘pincha beqaror 
bo‘lib, uzoq vaqt bir joyda o‘tirib, nazariy bilimlarni tinglashga moslashmagan. Bolalar dunyoni ko‘rish, eshitish, 
ushlab ko‘rish, harakat qilish hamda o‘yin o‘ynash orqali anglaydilar. An’anaviy pedagogikada keng qo‘llanilgan 
grammatik-tarjima (Grammar Translation Method) va audio-lingval (Audio-Lingual Method) kabi metodlar bosh-
lang‘ich sinf o‘quvchilari uchun tezda zerikarli tuyulishni boshlaydi. Eng yomoni, bunday usullar o‘quvchida 
“xato qilib qo‘yish” qo‘rquvini (language anxiety) va muloqotdagi psixologik g‘ovlarni yuzaga keltirishi mumkin. 
O‘quvchi grammatik qoidani bilishi, so‘zning tarjimasini yoddan aytishi mumkin, lekin real muloqot vaziyatida 
o‘z fikrini erkin ifoda etishga qiynalib, so‘zsiz qoladi.

Zamonaviy ingliz tili ta’limining bosh maqsadi - bolani til qoidalarini yodlashga emas, balki tilni jonli muloqot 
vositasi sifatida ko‘rib, o‘zi o‘rganayotgan tildan qo‘rqmay, o‘ziga bo‘lgan ishonch bilan foydalana oladigan 
shaxs sifatida shakllantirish. Bu esa dars jarayoniga o‘quvchiga yo‘naltirilgan (student-centered) va interaktiv 
ta’lim texnologiyalarini keng joriy etishni taqozo etadi. Zamonaviy metodlar o‘quvchilarni dars jarayonining faol 
ishtirokchisiga aylantiradi, ularni mustaqil fikrlashga, jamoada ishlashga, muammolarni hal qilishga va o‘z fikrini 
erkin ifodalashga undaydi.

Communicative Language Teaching (CLT), Task-Based Language Teaching (TBLT), Project-Based 
Learning (PBL), Content-Based Instruction (CBI) kabi metodlar aynan o‘quvchilarning kommunikativ kompe-
tensiyasini rivojlantirishga xizmat qiladi. Bolalar dars davomida o‘zlarini passiv tinglovchi emas, balki ta’lim 
jarayonining faol ishtirokchisi sifatida his qiladi. Bu esa ularning mustaqilligi, o‘ziga bo‘lgan ishonchi, ijodkorligi 
va kommunikativ faolligini oshiradi.

Shuningdek, zamonaviy ingliz tili ta’limida interaktiv metodlar va axborot-kommunikatsiya texnologiyalari
dan foydalanish ham muhim ahamiyatga ega. Multimedia vositalari, jamoaviy musobaqalar, interaktiv o‘yinlar 
va warm-up kabi mashg‘ulotlar o‘quvchilarning darsga bo‘lgan qiziqishini oshirib, til o‘rganish jarayonini yanada 
samarali qiladi. Natijada o‘quvchilar ingliz tilini faqat zerikarli nazariy fan sifatida emas, balki real hayotda faol 
qo‘llaniladigan amaliy vosita sifatida qabul qiladilar.

Demak, bugungi kunda ingliz tilini o‘qitishda kommunikativ va kompetensiyaga asoslangan zamonaviy 
metodlardan foydalanish ta’lim sifatini oshirishning muhim omillaridan biri hisoblanadi. Ushbu yondashuvlar 
orqali boshlang‘ich sinf o‘quvchilarida nafaqat lingvistik bilimlar, balki kommunikativ, ijtimoiy va kasbiy kompe-
tensiyalar ham kichik yoshdanoq shakllanishni boshlaydi.

MAVZUGA OID ADABIYOTLAR SHARHI
Boshlang‘ich sinf o‘quvchilarida ingliz tilida ishonchli muloqot ko‘nikmalarini shakllantirish masalasi xorijiy 

til o‘qitish metodikasida muhim yo‘nalishlardan biri hisoblanadi.
D. Hymes kommunikativ kompetensiya tushunchasini asoslab, tilni bilish faqat grammatik qoidalarni egal-

lash emas, balki undan turli kommunikativ vaziyatlarda to‘g‘ri foydalana olishni ham anglatishini ta’kidlagan.
M. Canale va M. Swain esa kommunikativ kompetensiyaning grammatik, sotsiolingvistik, diskursiv va 

strategik jihatlarini rivojlantirish zarurligini asoslagan.

J. Richards va T. Rodgers tadqiqotlarida kommunikativ til o‘qitish (CLT) o‘quvchilarning real muloqotdagi 
faolligini oshiruvchi samarali yondashuv sifatida yoritilgan.

J. Willis vazifaga asoslangan til o‘qitish (TBLT) orqali o‘quvchilarning tilni amaliy topshiriqlar jarayonida 
o‘zlashtirish imkoniyatlarini ko‘rsatgan.

E. Deci va R. Ryan tadqiqotlarida esa ichki motivatsiya, mustaqillik va qulay psixologik muhit o‘quvchilarning 
ta’lim jarayonidagi faolligini ta’minlovchi muhim omillar sifatida baholangan.

Mazkur ilmiy qarashlar boshlang‘ich sinflarda zamonaviy, interaktiv va o‘quvchiga yo‘naltirilgan metod-
lardan foydalanish kommunikativ ko‘nikmalarni rivojlantirishda muhim ahamiyatga ega ekanligini ko‘rsatadi.

TADQIQOT METODOLOGIYASI
Mazkur tadqiqotda boshlang‘ich sinf o‘quvchilarida ingliz tilida ishonchli muloqot ko‘nikmalarini shakllan-

tirishda zamonaviy pedagogik metodlarning o‘rni va amaliy imkoniyatlarini aniqlash maqsadida nazariy tahlil, 
qiyosiy tahlil, pedagogik kuzatish, umumlashtirish va metodik tahlil usullaridan foydalanildi. Tadqiqot jarayonida 
boshlang‘ich sinf o‘quvchilarining yosh va psixologik xususiyatlari, kommunikativ faolligi, ichki motivatsiyasi 
hamda ingliz tilida erkin fikr bildirishiga ta’sir etuvchi pedagogik omillar o‘rganildi.

Metodik tahlilda Communicative Language Teaching (CLT), Task-Based Language Teaching (TBLT), Proj-
ect-Based Learning (PBL), Total Physical Response (TPR) hamda Presentation, Practice, Production (PPP) 
kabi zamonaviy pedagogik yondashuvlarning boshlang‘ich ta’lim sharoitida qo‘llash imkoniyatlari tahlil qilindi. 
Ushbu metodlarning o‘quvchilarda kommunikativ kompetensiya, mustaqil fikrlash, jamoada ishlash, nutqiy 
faollik va o‘ziga ishonchni rivojlantirishdagi didaktik imkoniyatlariga alohida e’tibor qaratildi.

Shuningdek, rolli o‘yinlar, guruhli topshiriqlar, Circle Time, vizual kartochkalar, multimedia vositalari va 
interaktiv mashg‘ulotlardan foydalanishning kommunikativ ko‘nikmalarni rivojlantirishdagi ahamiyati metodik 
jihatdan tahlil qilindi. Olingan natijalar umumlashtirilib, boshlang‘ich sinflarda ingliz tilini o‘qitishda zamonaviy 
pedagogik metodlardan samarali foydalanishga doir xulosalar va amaliy tavsiyalar ishlab chiqildi.

TAHLIL VA NATIJALAR
Kommunikativ til o‘qitish (CLT - Communicative Language Teaching)

Kommunikativ metodning asosiy g‘oyasi shundaki, til xuddi o‘yin yoki muloqot o‘yini kabi hayotiy ehtiyojdan 
kelib chiqib o‘rganilishi kerak. Boshlang‘ich sinflarda CLT metodini qo‘llashda o‘qituvchi grammatik xatolarni 
darhol to‘xtatib, to‘g‘rilashdan qochishi lozim. Aks holda, bola gapirishdan to‘xtab qoladi. Asosiy e’tibor nutqning 
aniqligiga (accuracy) emas, balki ravonligiga va mazmun yetkazilishiga (fluency) qaratiladi. Darsda turli rolli 
o‘yinlar (Role-plays) va simulyatsiyalar tashkil etiladi. Masalan, “Sehrli do‘kon” mavzusida o‘quvchilar xaridor va 
sotuvchi rollarini bajaradilar. O‘quvchi “Can I have an apple, please?” iborasini shunchaki darslikdan o‘qimaydi, 
balki o‘yinchoq mevalarni olib, real harakat bilan muloqotga kirishadi. Bu jarayonda bola tilni shunchaki fanning 
bir qismi emas, balki aniq maqsadga erishish vositasi sifatida anglaydi.

Vazifaga asoslangan til o‘qitish (TBLT - Task-Based Language Teaching)

TBLT metodi o‘quvchi diqqatini til strukturasiga emas, balki aniq bir amaliy topshiriqni (task) bajarishga 
qaratadi. Ayniqsa, kichik yoshdagi bolalar uchun amaliy va ko‘rinadigan natija beruvchi topshiriqlar juda qiziqarli 
hisoblanadi.

TBLT bo‘yicha dars jarayoni uch bosqichda tashkil etiladi:
Pre-task (Vazifadan oldingi bosqich): O‘qituvchi o‘quvchilarga kerakli lug‘at va iboralarni rasmlar, qo‘shiqlar 

va videolar orqali tanishtiradi. Masalan, “Mening hayvonot bog‘im” mavzusi. 
Task cycle (Vazifani bajarish bosqichi): O‘quvchilar kichik guruhlarga bo‘linib, qog‘ozga o‘zlari xohlagan 

hayvonlar rasmini chizishadi yoki qirqib yopishtirishadi (poster tayyorlashadi). So‘ngra guruh ichida va sinf 
oldida o‘z hayvonot bog‘larini ingliz tilida taqdim qilishadi (“This is my zoo. Look! The elephant is big. I like the 
monkey”). 

Language focus (Tilga e’tibor bosqichi): Barcha guruhlar topshiriqni bajarib bo‘lgach, o‘qituvchi umumiy 
holda o‘quvchilar yo‘l qo‘ygan xatolar ustida ishlaydi, so‘z va iboralarni talaffuz jihatidan mustahkamlaydi. 

TBLT metodi nafaqat o‘quvchilarning interaktiv yo‘llar bilan yangi til o‘rganishi uchun xizmat qiladi, balki 
o‘quvchilarda jamoa bilan ishlash, kreativ fikrlash va vaqtni boshqarish kabi zarur hayotiy ko‘nikmalarni ham 
shakllantiradi.

PPP modeli (Presentation, Practice, Production)

PPP modeli boshlang‘ich sinflarda yangi grammatik yoki leksik birliklarni izchil va qadamba-qadam 
o‘rgatishda eng qulay struktura hisoblanadi. Ushbu model 3 qismdan iborat bo‘lib, butun dars jarayonini to‘liq 
tashkil etish uchun mo‘ljallangan:

1.	 Presentation (Taqdimot): O‘qituvchi yangi til birligini ko‘rgazmali va qiziqarli shaklda taqdim etadi. 
Masalan, “have got / has got” iborasini o‘rgatishda o‘qituvchi o‘yinchoqlar to‘la sumkadan narsalarni olib 
ko‘rsatadi: “Look! I have got a car. She has got a doll.” Yoki turli xil rang-barang media vositalaridan foyda-
lanish maqsadga muvofiq.

2.	 Practice (Mashq qilish): O‘quvchilar o‘qituvchi nazorati ostida yangi iborani takrorlaydilar va nazoratli 
mashqlarni bajaradilar. Masalan, kartochkalar orqali “Yo‘qolgan so‘zni top” o‘yini yoki juftlikda bir-birining 
sumkasidagi narsalarni topish mashqi. O‘quvchilar birinchi qismda ustozning tilidan eshitganlarini endi o‘z 
tilida taqdim qiladi. O‘rganilgan yangi bilimlar amaliyotda qo‘llanishni boshlaydi.

3.	 Production (Mustaqil qo‘llash): O‘quvchilarga to‘liq erkinlik beriladi. Ular o‘zlarining haqiqiy buyum-
lari, oilasi yoki do‘stlari haqida ushbu iborani qo‘llab, 3-4 ta gapdan iborat kichik hikoya aytib beradilar. 
Aynan mana shu qismda CBLT metodikasidan foydalanib, turli interaktiv mashg‘ulotlar tashkil etish orqali 
bolalarning ko‘proq va yaxshiroq gapirishlariga imkon yaratish mumkin.

Kommunikativ kompetensiyaning shakllanish bosqichlari

Dell Hymes va Canale & Swain modellari asosida boshlang‘ich sinf o‘quvchilarida kommunikativ kompe-
tensiyaning quyidagi tarkibiy qismlari rivojlantiriladi:

Kompetensiya turi Boshlang‘ich sinfdagi namoyon 
bo‘lish shakli Amaliy misol

Grammatik kompetensiya
Qoidalarni yodlash emas, balki tayyor 
qoliplarni (language chunks) to‘g‘ri 
qo‘llash.

“I like apples” iborasini bilish (konyugatsiya 
qoidalarini chuqur tahlil qilmasdan).

Sotsiolingvistik kompetensiya Yoshiga mos ravishda xushmuomalalik 
va madaniyat qoidalariga amal qilish.

Darsga kirganda “Good morning, 
teacher!”, yordam so‘raganda “Please”, 
minnatdorchilikda “Thank you” deyish.

Diskursiv kompetensiya Kichik va sodda gaplarni mantiqan 
to‘g‘ri bog‘lab yaxlit fikr bildira olish.

“This is my cat. Its name is Fluffy. It is 
white and soft.”

Strategik kompetensiya
So‘z esidan chiqqanda to‘xtab qolmay, 
imo-ishora, mimika va rasmlar orqali 
muloqotni davom ettirish.

So‘z nomini bilmaganda obyektni ko‘rsatib 
“What is this?” deb so‘rash yoki harakat 
bilan tushuntirish.

Boshlang‘ich sinf o‘quvchisini til o‘rganishga majburlab bo‘lmaydi. Ularda faqat ichki motivatsiya (intrinsic 
motivation), ya’ni jarayonning o‘zidan zavq olish tuyg‘usini uyg‘otish orqali natijaga erishish mumkin. Eduard 
Desi va Richard Rayan hamda ularning o‘z-o‘zini anglash nazariyasiga (Self-Determination Theory) ko‘ra, 
o‘quvchi o‘zini darsda erkin, xavfsiz va muhim his etgandagina unda o‘rganishga nisbatan kuchli qiziqish 
paydo bo‘ladi. Buning uchun darslarda “Doira vaqti” (Circle Time) kabi interaktiv usullardan foydalanish hamda 
harakatli o‘yinlarni ko‘paytirish zarur. Bu mashg‘ulotda o‘quvchilar gilam ustida yoki stullarda doira shaklida o‘ti-
radilar. O‘qituvchi yumshoq koptokni bir o‘quvchiga otib, savol beradi: “What color do you like?” O‘quvchi javob 
berib, koptokni boshqa do‘stiga otadi. Bu interfaol usul sinfdagi barcha bolalarning (hatto tortinchoq va passiv 
bolalarning ham) darsga teng jalb etilishini ta’minlaydi va ulardagi tortinchoqlikni yo‘qotadi. Har bir bola tabiiy 
ravishda qiziqarli jarayonning bir bo‘lagi sifatida ishtirok etadi.

XULOSA VA TAKLIFLAR
Xulosa qilib aytganda, boshlang‘ich sinf o‘quvchilarida ingliz tilida ishonchli muloqot ko‘nikmalarini shakl-

lantirish - murakkab, ammo to‘g‘ri yondashuv yo‘lga qo‘yilsa, juda samarali kechadigan jarayondir. Quruq so‘z 
yodlash va grammatik qoidalarga ko‘milgan an’anaviy ta’limdan voz kechib, CLT, TBLT, PPP, PBL va TPR kabi 
zamonaviy, o‘quvchiga yo‘naltirilgan metodlarni dars jarayoniga uyg‘un holatda tatbiq etish lozim. Boshlang‘ich 
sinf o‘qituvchilariga nafaqat dars jarayonida yuqorida keltirib o‘tilgan zamonaviy metodlardan foydalanish, balki 
o‘zlarida bir qancha muhim qadriyatlarni shakllantirish tavsiya etiladi.

O‘quvchi og‘zaki nutqda xato qilsa, uning gapini bo‘lmaslik va asosiy e’tiborni bolaning fikrni yetkazib bera 
olganiga qaratib, dars oxirida xatolarni ijobiy tarzda umumiy tahlil qilish lozim. Vizual kartochkalar (flashcards), 
real o‘yinchoqlar (realia), multimedia vositalari va harakatli o‘yinlardan unumli foydalanish dars jarayonining 
qiziqarli kechishini ta’minlaydi.

Shuningdek, sinfda o‘quvchilar bir-birlari bilan ko‘proq muloqot qilishlari uchun sharoit yaratish maqsadida 
o‘qituvchi darsda 70% emas, balki 30% gapirishi, qolgan vaqtni o‘quvchilar muloqotiga berishi zarur. Ushbu 
yondashuvlar orqali shakllantirilgan til ko‘nikmalari o‘quvchilarning kelajakda xorijiy tillarni chuqurroq egal-
lashi va jamiyatda erkin, mantiqiy hamda ishonchli fikrlaydigan barkamol shaxs bo‘lib kamol topishi uchun 
mustahkam poydevor yaratadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

